
Summary
The issue of training and education of young people, which is the core of modern life, is one of the most popular topics in the work of A. Bakikhanov, one of the authors of the 19th century.
The author not only touched on this topic in his individual works, but also gave a special place to this topic in his collection entitled "Advice". Thus, Bakikhanov noted education as the most important factor in human life, considered it a pillar of the country, which has a bright future for educated youth. The issue of morality is especially emphasized in the "Admonitions": the author repeatedly emphasizes that young people should always and everywhere respect adults. He says we can be respected if we are respected. We need to be more careful in dealing with adults because our behavior is an example to others. Greed, greed, envy are condemned as a sign of incompetence.

A.Bakıxanovun “Nəsihətlər” əsərində elm və əxlaq məsələləri 
Şərq ədəbiyyatında didaktika dedikdə daha çox Sədi Şirazi yada düşür.Lakin bütün qüdrətli yaradıcı simaların hədəfi insan olduğundan yer üzünün əşrəfi sayılan yaradılışın mənəviyyatının zənginləşməsinə,əxlaqi gözəlliyinin tərənnümünə xüsusi diqqət yetirilmiş,əxlaqi-didaktik səpkidə bir-birindən gözəl əsərlər yazılmış,fikirlər söylənilmişdir. Əgər epoxal bir şəkildə mövzuya aydınlıq gətirməyə çalışsaq,insan gözəlliyinin,əxlaqi kamilliyin əsasında,elmin,təhsilin,maarifin,maarifçiliyin dayandığını xüsusi olaraq qeyd etməliyik. 
Azərbaycan ədəbiyyatında insan və onun mənəvi dünyası,elmin,təhsilin insan həyatında,inkişafında rolu barədə bir-birindən gözəl əsərlər yazılmış,fikirlər söylənilmişdir. 
Lakin etiraf olunmalıdır ki,maarifçilik ideyalarının bədii düşüncədə davamlı olaraq ifadəsi daha çox XIX əsrin birinci yarısında Mirzə Şəfi Vazehin, İsmayıl bəy Qutqaşınlının,xüsusən ensiklopedik təfəkkür sahibi Abbasqulu ağa Bakıxanovun ədəbi-elmi fəaliyyəti ilə bağlıdır.
A.Bakıxanov dövrünün görkəmli ziyalısı olaraq vəziyyəti düzgün qiymətləndirir, cahilliyi, xurafatı,digər zərərli halları yalnız elmin,təhsilin qüdrəti ilə aradan qaldırıla biləcəyini dərk edərək həm elmi,həm də bədii əsərlərində elm və əxlaq məsələlərinə geniş meydan vermiş,daha çox gəncliyə müraciətlər etmişdir. Bu cəhət özünü daha çox ədibin 102 nəsihətdən ibarət olan məşhur “Nəsihətlər” əsərində göstərmişdir.  
“Nəsihətlər”in girişində ədib əsərinin zərurətdən,ehtiyacdan yarandığını alim-pedaqoq baxışı,mövqeyi ilə izah edərək balalarımız üçün başa düşəcəyi bir dildə, anlaşıqlı şəkildə kitablar yazılmasının vacibliyini əsaslandırır.Maraqlı cəhət həm də ondadır ki, yazıçı-didaktik uşaqlara nəsihət etməzdən əvvəl insanla digər canlılar arasında fərqin insanın savadında,qabiliyyətində olduğunu izah edir, uyğun misallar söyləyir.
Əsərlə tanış olduqda iki əsas məsələyə daha çox diqqət yetirildiyinin şahidi oluruq. Bunlardan birincisi, elm və təhsildirsə,ikincisi əxlaq və tərbiyə məsələləridir. 
Məlum məsələdir ki,bu bir ənənə,eldən,xalqdan gələn adətdir ki, vəzifədə,yaşda böyük olan insanlara xalq arasında hörmət və diqqət yetirilər. 
A.Bakıxanov həmin məqamlara aydınlıq gətirməklə,elmi,biliyi də həmin cərgədə qoyaraq təqdim edir:  “ Hər kəs vəzifədə,elmdə və yaşda səndən böyüksə, ona hörmət elə ta ki,səndən kiçiklər də sənə hörmət etsinlər.” Yazıçı elmi,təhsili əziz tutmağın konkret səbəbləri barəsində danışaraq hər nəyə,hər yaxşılığa elm və kamal vasitəsilə çatmağın mümkün olduğunu göstərmişdir. 
İnsanlar var-dövləti, sərvəti çox sevir,ona can atırlar. Yazıçı elmlə, sərvəti müqayisə edərək elmə üstünlük vermiş, elmin ən böyük sərvət olduğunu bildirərək demişdir: “Ağıldan və elmdən yaxşı bir dövlət yoxdur.Çünki onlar həmişə səninlə olar və heç kəs onları sənin əlindən ala bilməz.” 
Elm,kamal biliklə yanaşı,əxlaq,mərifət də insanı fərqləndirən,hörmətə çatdıran əsas keyfiyyətlərdəndir.Dahi Azərbaycan şairi M.Füzuli rübailərindən birində çox gözəl demişdir ki:
Elmə,ədəblə tapılar şərəf,
Mirvari olmasa,nə lazım sədəf…
Həqiqətən də belədir. Elmli insan,təhsilli adam heç zaman pis işlərlə,əxlaqdan kənar hərəkətlərlə məşğul olmaz. Elmin işığı buna imkan verməz.Paxıl,bədxah insanlar isə bu uca insani keyfiyyət- lərdən məhrumdurlar. Əsərin bir çox yerində “əxlaqlı insan necə olmalıdır”- xarakterli, suallara cavab verən yazıçı gəncliyi yüngül hərəkətlərdən, xəyanətdən,xəsislikdən,qərəzdən, təkəbbürdən uzaq olmağı tövsiyyə edir.Ədib paxıllıq haqqında xüsusilə daha geniş danışmış, paxıllığı qabiliyyətsizlik əlaməti adlandırmış,bu yandırıcı oddan uzaq olmağı tövsiyə edərək demişdir: 
“ Paxıllıqdan daha betər yandırıcı od yoxdur.Paxıl adamlar heç vaxt rahat yaşaya bilməz.Onun öz dərdi və başqalarının şadlığı hər ikisi ona müsibət olar.” 
Bu kimi misalların sayını təbii ki,artırmaq mümkündür. Nəticə olaraq onu qeyd etmək istəyirəm ki,yazıldığı dövrdən,tarixdən (1836) təxminən iki əsrə bərabər bir zaman keçməsinə baxmayaraq, görkəmli Azərbaycan şairi,yazıçısı A.Bakıxanovun “Nəsihətlər” əsəri bu gün də olduqca çox aktualdır, yetişməkdə olan nəsillərin milli-mənəvi dəyərlər ruhunda formalaşmasında əvəzsiz xidmətini  göstərməkdədir.




















